
ANNE LINNET SEKSTIFIMM Í DAG
Danska songkvinnan, Anne Kristine Linnet, er fødd hendan dagin  í 1953 og fyllir sostætt 65 ár í dag. Kenda songkvinnan 
og tónasmiðurin er úr Århus. Hon hevur havt stóran týdning fyri danskan rocktónleik og ymsar aðrar tónleikagreinar við. 
Hon hevur verið partur av danska tónleikapallinum líka síðani sjeytiárini og ein av fáu songkvinnunum, sum hava verið 
vælumtóktar í fleiri áratíggju. Hon hevur givið nógv út sjálv, men eisini saman við øðrum,eitt nú Tears, Shit & Chanel, Anne 
Linnet Band og Marquis de Sade. Anne Linnet hevur fingið viðurkenning fyri sínar erligu og ofta poltisku og feministisku 
tekstum og eksperimenterandi tónleikagreinar. Privat hevur hon eisini gjørt vart við seg við at kunngera, at hon er biseksuell.

Elsebeth Malena 
Ziska, vanliga nenvd 
Ebba, fødd Højgaard, 
ættað av Húsum, 
búsitandi í Havn, 
andaðist hósdag­
in 96 ára gomul.

Hildebjarti Sumberg, 
vanliga nevndur 
Bjarti, úr Porkeri, 
andaðist á Suður­
oyar Sjúkrahúsi 
fríggjadagin 27. 
juli, 92 ára gamal.

Sunnuva Petersen, 
ættað úr Klaksvík, 
búsitandi í Tórshavn, 
andaðist í heiminum 
fríggjadagin 27. 
juli, 74 ára gomul.

Jóhan Jacobsen, ætt­
aður norðuri í Stovu, 
Húsar, búsitandi í 
Kaldbak, andaðist á 
Lágargarði mikudagin 
25. juli, 82 ára gamal.
 
Eyðbritt Petersen, 
Saltangará, andaðist í 
heiminum mikudagin 
25. juli, 49 ára gomul.

Mogens Guldmann, 
ættaður úr Århus, 
andaðist mánadagin 
16. juli, 52 ára gamal. 
Jarðarferðin verður 
úr Odder kirkju 
fríggjadagin 27. juli. 
Mogens arbeiddi 
nøkur ár sum prentari 
í Føroyum, og er pápi 
Elin Tóru Guldmann.
 

Ólavur Hátún, 
andaðist á Lands­
sjúkrahúsinum, 
mikudagin 25. juli 
87 ára gamal.

Eyðbritt Petersen, 
Saltangará, andaðist í 
heiminum mikudagin 
25. juli, 49 ára gomul.

Bjørn Ólavur Mart­
insson Hansen, 
ættaður úr Fuglafirði, 
búsitandi á Argjum, 
andaðist á Landssjúkr­
ahúsinum hósdagin 
19.juli, 60 ára gamal.

Signa Vestergaard, 
Thisted, fødd Jo­
hannesen ættað úr 
Søldarfirði, andað­
ist mikudagin 18. 
juli, 74 ára gomul.

ANDLÁT

Astrid er føroysk listakvinna, 
ið er fødd og uppvaksin í 
Vestmanna. Pápi hennara 
– Andreas Andreasen – var 
skúlalærari og mamman – 
Daniella Andreasen – var 
heimagangandi. Hon hevur 
verið virkið listafólk í úti við 
50 ár.

Í 2010 skrivaði Trine 
Rytter Andersen bókina 
Fiskadukkur og tussafiskar, 
ið er ein lýsing í orðum og 
myndum av Astrid Andrea­
sen, myndlistakvinnu, snið­
geva og vísindaligum tekn­
ara. Trine Rytter Andersen 
lýsir Astrid m. a. soleiðis í 
bókin:  

»Astrid Andreasen er í 
síni samtíð ein føroysk lista­
kvinna, sum evnar at seta 
síni spor. Við sínum gávum, 
áhaldni og dugnasemi hevur 
hon skapað eina røð av verk­
um, sum øll vísa hennara 
eyðsædda neyvleika, litgleði 
og gamanslyndi. Hon er alt 
í einum næstan naivistisk í 
stíli og hevur samstundis ein 
máttugan ans fyri smálutum, 
sum lyfta hennara verk eina­
staðni hagar tómyndir henn­
ara kunnu fatast sum glatri­
leikur av litum og formum í 
vælskipaðum og samvirkn­
um høpi. 

Sum listafólk er Astrid 
Andreasen vorðin brýnd av 
einari sterkari føroyskari 
siðvenju, sum tekur støði í 
myndevnum, ið lýsa menn­
iskju í staðbundnu mentan­
ini.«

Astrid hevur arbeitt og ar­
beiðir við list í breiðum týdn­
ingi. Hon hevur gjørt eina 
røð av listaverkum og henn­
ara list prýðir nógvar stovn­
ar og fyritøkur í Føroyum. 

Eisini hevur hon gjørt nógv 
frímerkir og nógvar tekn­
ingar av livandi verum, sum 
finnast í Føroyum, fuglar, 
fiskar, tara osfr.

Tekstil – herundir áseym­
ing, binding, hekling, baldýr­
ing, veving

Vatnlitum/akryl
Blýantstekningum - her­

undir vísindaligum illustra­
tiónum

Metal

Klip
Steinprent

Heiðursframsýning
Í sambandi við at Astrid fyll­
ur 70 ár, verður stór heiðurs­
framsýning í Müllers Pakk­
húsi frá 4. august – 19. august 
2018. 

Stigtakarar og samskipar­
ar eru Jórunn Dánialsdóttir 
og Jóan Pauli Poulsen.

Framsýningin er opin 
soleiðis:
4. august 2018 | Fernisering 
kl. 15.00
5. - 19. august 2018 | kl. 10.00-
18.00
Sunnudagar | 14.00-18.00 

Høvið verður at keypa 
orginaltekningar

Ein røð av listaverkum 
hennara verða sýnd fram. 
Listaverk sum fólk og 
stovnar eiga. Harumframt 
verður eisini høvið til at 
keypa ymiskar orginaltekn­
ingar.

– Øll eru vælkomin til 
ferniseringina tann 4. august 
kl. 15.00. 

Les meiri um fram­
sýningina her: https://
w w w . f a c e b o o k . c o m /
andreasenastrid/

Astrid Andreasen, listakvinna 
fyllir 70 ár 31. juli 2018


